
				এই পাতাটির মুদ্রণ সংশোধন করা প্রয়োজন। 
নিয়ে হাজির হলে যাদব বলেছিল, আজ তো তোমায় টাকা দিতে পারছি না । সাত তারিখে পাবে।
জিনিষের প্রয়োজন যেন আচমকা বেড়ে যায় যাদবের সংসারে । সাত তারিখের মধ্যে দু'দফায় আড়াই সেরা করে। পাচ সের তেলই নিয়ে
যায় যাদবের চাকর ।
দু’শো টাকার কাছে গিয়ে পৌছায় তার কাছে শরতের দোকানের
9t\Sri
সাত তারিখে গিয়ে শরৎ যাদবের দেখা পায় না । চাকর জানায় বাবু বড় ব্যস্ত, টাকা পাঠিয়ে দেবেন।
সে টাকা আজও আদায় হয় নি!
নিজের দোতলা বাড়ী, দামী আসবাৰে সাজানো বৈঠকখানা, বাড়ীতে চাকর আছে, মেয়ের সাজে-পোষাকে সহরতলীকে লজ্জা দিয়ে বেড়াতে যায় সিনেমায় যায়-লোক বুঝে ধার দেবার হিসাবটা এক্ষেত্রে সে কি হিসাবে খাটাত ?
নগেন বলে, আমি কি ছাই জানি তোমার কাছে ধারে মাল নিচ্ছে ? ধারে কাউকে দেবে না বললে, আমি ভাবলাম নগদ নিচ্ছে বুঝি। মোর সঁইত্ৰিশ টাকার পাওনা দেয় নি। পাচ মাস।
শরৎ অবাক হয়ে বলে, মোটো সঁইত্ৰিশ টাকা ? কাজে যাওয়ার পথে দু’পয়সার নস্য কিনতে মাধব দোকানে
এসেছিল । সে বলে, তোমার দ্বারা দোকান চলবে না । ভদরলোকের ছেলে, চাকরী-বাকরী করগে। এতটুকু দোকান তোমার, কি হিসেবে একজনকে তুমি দুশো টাকার মাল ধারে দিলে ? সে রাজা হোক, লাটসায়েব হোক-তোমার তো ছোট দোকান ? ধারে এত টাকার
মাল তুমি দেবে কেন ?
নগেন বলে, ঠিক কথা, ন্যায্য কথা । অতি লোভে র্ত্যাতি নষ্ট ।

